Հիմնավորում

«Հայաստանի Հանրապետության կառավարության 2003 թվականի օգոստոսի 21-ի N 1129-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի ընդունման վերաբերյալ

1. Ընթացիկ իրավիճակը և ակտի ընդունման անհրաժեշտությունը.

«Հայաստանի Հանրապետության կառավարության 2003 թվականի օգոստոսի 21-ի N 1129-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) մշակման հիմք է հանդիսացել ՄԱԿ-ի քարտուղարության հայտագիրը, որով փոխանցվել են 2025թ․ մարտի 10-14-ը տեղի ունեցած ՄԱԿ-ի Թմրամիջոցների հարցերով հանձնաժողովի 68-րդ նստաշրջանի կողմից ընդունված 68/1-68/7 որոշումները՝ Թմրամիջոցների երեք միջազգային կոնվենցիաների համապատասխան ցանկերում փոփոխությունների (նյութերի ավելացումների) վերաբերյալ։
Համապատասխան հսկողության բացակայության դեպքում դրանք չարաշահվում են՝ շրջանցելով թմրամիջոցների ապօրինի շրջանառության դեմ ուղղված, օրենքով նախատեսված արգելքները: Հաշվի առնելով միջազգային փորձը՝ սինթետիկ թմրամիջոցների շրջանառության դեմ պայքարի նպատակով անհրաժեշտություն է առաջացել՝ N-պիրոլիդինո պրոտոնիտազեն, N-պիրոլիդինո մետոնիտազեն, էտոնիտազեպիպն, N-դեզեթիլ իզոտոնիտազեն, կարիսոպրոդոլ և հեքսահիդրոկանաբինոլ նյութերի շրջանառության նկատմամբ կիրառել սահմանափակումներ:
Միաժամանակ, անհրաժեշտ է գործող որոշման մեջ կատարել տեխնիկական շտկում։

2. Կարգավորման նպատակը և բնույթը.

Նախագծով նախատեսվում է N-պիրոլիդինո պրոտոնիտազեն, N-պիրոլիդինո մետոնիտազեն, էտոնիտազեպիպն, N-դեզեթիլ իզոտոնիտազեն, կարիսոպրոդոլ և հեքսահիդրոկանաբինոլ նյութերն ընդգրկել Հայաստանի Հանրապետության կառավարության 2003 թվականի օգոստոսի 21-ի «Հայաստանի Հանրապետությունում հսկման ենթակա թմրամիջոցների, հոգեմետ նյութերի և դրանց պրեկուրսորների կազմը (ցանկը) հաստատելու մասին» թիվ 1129-Ն որոշման հավելվածով հաստատված ցանկերում։
Նշված նյութերը Հայաստանի Հանրապետության կառավարության 2003 թվականի օգոստոսի 21-ի «Հայաստանի Հանրապետությունում հսկման ենթակա թմրամիջոցների, հոգեմետ նյութերի և դրանց պրեկուրսորների կազմը (ցանկը) հաստատելու մասին» թիվ 1129-Ն որոշման հավելվածով հաստատված ցանկերում ընդգրկելուց հետո անհրաժեշտություն կառաջանա փոփոխություններ կատարել նաև ՀՀ կառավարության 2018 թվականի հունիսի 27-ի «Թմրամիջոցների և հոգեմետ (հոգեներգործուն) նյութերի մանր չափերը, շրջանառությունն արգելված՝ թմրամիջոցներ, հոգեմետ (հոգեներգործուն), խիստ ներգործող կամ թունավոր նյութեր պարունակող բույսերի ցանկը, դրանց մանր, զգալի, խոշոր և առանձնապես խոշոր չափերը, պրեկուրսորների զգալի, խոշոր և առանձնապես խոշոր չափերը. թունավոր նյութերի ցանկը, խիստ ներգործող նյութերի ցանկը և դրանց խոշոր չափերը սահմանելու մասին» N 707-Ն որոշմամբ հաստատված Հավելված 1-ում:
Միաժամանակ, նախագծով նախատեսվում է տեխնիկական բնույթի շտկում կատարել նույն որոշման հավելվածով հաստատված N1 ցուցակում՝ «MMBA(N)-018 (N-(1-կարմաբոիլ-2,2-դիմեթիլպրոպ-1-իլ)-1-պենտիլ-1H-ինդազոլ-3-կարբոքսամիդ) բառերը փոխարինելով «MMBA(N)-018 (N(1-կարբամոիլ-2,2-դիմեթիլպրոպ-1-իլ)-1-պենտիլ-1H-ինդազոլ-3-կարբոքսամիդ)» բառերով։

3. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է Հայաստանի Հանրապետության ներքին գործերի նախարարության կողմից:

4. Ակնկալվող արդյունքը

Նախագծի ընդունման արդյունքում հսկողություն կսահմանվի մի շարք նյութերի նկատմամբ, որով կկանխվի դրանց ապօրինի շրջանառությունը:

5. Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

Նախագծի ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագծի ընդունումը բխում է ՀՀ կառավարության 2025 թվականի հունիսի 5-ի N 736-Լ որոշմամբ հաստատված՝ Թմրամիջոցների և հոգեմետ (հոգեներգործուն) նյութերի ոչ բժշկական նպատակներով գործածման և ապօրինի շրջանառության դեմ պայքարի ռազմավարությունից և դրանից բխող 2025-2027 թվականների գործողությունների ծրագրից:

ՀՀ ներքին գործերի նախարարություն
